КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаса войтырöс доръян да виччысьтöм лоöмторъясысь видзан комитет йылысь" Коми Республикаса Правительстволöн 2002 во май 21 лунся 60 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны "Коми Республикаса войтырöс доръян да виччысьтöм лоöмторъясысь видзан комитет йылысь" Коми Республикаса Правительстволöн 2002 во май 21 лунся 60 №-а шуöмö татшöм вежсьöмъяс:

"Коми Республикаса войтырöс доръян да виччысьтöм лоöмторъясысь видзан комитет йылысь положениеын, мый вынсьöдöма шуöмöн (содтöд):

1) 7 пунктса 3 подпункт киритны;
2) 8 пунктын:

а) 10 подпункт гижны тадзи:

"10) аслас полномочиеяс серти сетö производственнöй да социальнöй объектъяс кузя да процессъяс кузя, кутшöмъяс вермасны лоны межмуниципальнöй да региональнöй виччысьтöм лоöмторъяслöн подувнас, проектнöй документъяслысь да инженернöй корсьысьöмъяслысь государственнöй экспертиза нуöдöм вылö уполномочитöм органлы кывкöртöдъяс, Россия Федерацияса кар стрöитан кодекслöн 6 статьяса 5.1 пунктын индöм проектнöй документъяс кындзи;";  

б) 17 подпункт гижны тадзи:

"17) юöртö йöзлы виччысьтöм лоöмтор лоны вермöм либö лоöм йылысь, сы лыдын уна йöза местаясын тöдмöдан да юöртан торъя техническöй средствояс отсöгöн;";  

в) содтыны ташöм 17.1 подпункт:

"17.1) сетö олöмö пöртысь федеральнöй органлы, кодöс уполномочитöма виччысьтöм лоöмторъясысь йöзöс да мутас видзöмын юалöмъяс решитöм вылö, уна йöза местаясын олысьясöс тöдмöдан да юöртан торъя техническöй средствояс сувтöдöм вылö участокъяс да (либö) отсалö найöс сувтöдны, а сідзжö сетö юöр сетан средствояслысь прöдукция разöдöм вылö техника, виччысьтöм лоöмторъяс йылысь йöзöс ас кадö тöдмöдöм да на йылысь юöртöм могысь да виччысьтöм лоöмторъясысь видзан юкöнын олысьясöс дасьтöм могысь эфир кад;";     
г) содтыны татшöм 25.1 подпункт:

"25.1) оперативнöя веськöдлö пöжарысь видзчысян юкöнын могъяс решитöм вылö уполномочитöм олöмö пöртысь власьт федеральнöй органлöн мутас органса юкöдувъясöн, кодъяс олöмö пöртöны полномочиеяссö субвенцияяс сеттöг делегируйтан подув вылын;"; 
3) 9 пунктса 1 подпункт гижны тадзи:

"1) закондательствоöн индöм пöрадок серти видзöдö Коми Республикаса олöмö пöртысь власьт органъяслысь, Коми Республикаса мукöд государственнöй органлысь войтырöс доръян, виччысьтöм лоöмторъясысь йöзöс да мутас видзан, пöжарысь видзчысян юкöнын полномочиеяс олöмö пöртöм бöрся, а сідзжö меставывса асвеськöдлан органъяслысь да организацияяслысь виччысьтöм лоöмторъясысь öлöдан да найöс бырöдан юалöмъяс бöрся;".  
Коми Республикаса Юралысь                                          В.Торлопов

